
ABSTRAK

Objektif kajian ini adalah untuk mengenal pasti tahap kesedaran
terhadap hak-hak pengguna dan faktor-faktor yang mempengaruhi tahap
kesedaran terhadap hak-hak pengguna. Kajian ini juga akan menentukan sama
ada sikap pengguna persendirian, usaha kerajaan dan sistem pendidikan
mempunyai hubungan dengan tahap kesedaran terhadap hak-hak pengguna.
Sementara itu, kajian ini juga akan menentukan pembolehubah-pembolehubah
seperti sikap pengguna persendirian, usaha kerajaan dan sistem pendidikan
yang paling kuat mempengaruhi tahap kesedaran terhadap hak-hak pengguna
di kalangan pengguna.

Sampel kajian terdiri daripada 266 orang pelajar-pelajar sepenuh masa
Sekolah Siswazah di Universiti Utara Malaysia yang dipilih secara rawak
berdasarkan bidang program pelajar masing-masing. Data dikumpul dengan
menggunakan soal selidik dan dianalisis dengan menggunakan taburan
frekuensi, pemeratusan, min skor, sisihan piawai, ujian korelasi pearson dan
analisis regrasi. Dapatan kajian menunjukkan kebanyakan responden
mempunyai tahap kesedaran terhadap hak-hak pengguna iaitu hak untuk
mendapat keperluan asas, hak untuk mendapat keselamatan, hak untuk
mendapat maklumat, hak untuk mendapat pilihan, hak untuk bersuara, hak
untuk mendapat ganti rugi, hak untuk mendapat pendidikan pengguna dan hak
untuk mendapat alam sekitar yang selamat dan sihat adalah tergolong dalam
kategori sederhana. Selain itu, sikap pengguna persendirian mempunyai
hubungan yang signifikan (positif tetapi lemah) dengan tahap kesedaran
terhadap keseluruhan hak-hak pengguna. Manakala, usaha kerajaan juga
mempunyai hubungan yang signifikan (positif tetapi lemah) dengan tahap
kesedaran terhadap keseluruhan hak-hak pengguna. Akan tetapi, sistem
pendidikan tidak mempunyai hubungan yang signifikan dengan tahap
kesedaran terhadap keseluruhan hak-hak pengguna. Daripada dapatan kajian,
sikap pengguna persendirian merupakan faktor yang paling kuat
mempengaruhi tahap kesedaran terhadap hak-hak pengguna. Seterusnya,
usaha kerajaan merupakan faktor yang kedua kuat mempengaruhi tahap
kesedaran terhadap hak-hak pengguna. Manakala, sistem pendidikan
merupakan faktor yang paling lemah mempengaruhi tahap kesedaran terhadap
hak-hak pengguna jika dibanding dengan sikap pengguna persendirian dan
usaha kerajaan.

XI



ABSTRACT

The objective of this research is to identify the level of awareness
towards the consumer’s right and the factors that influence the level of
awareness towards the consumer’s right. This research will also determine
whether attitude of consumers, effort of government and education system
have the relationship with the level of awareness towards the consumer’s right
or not. While, this research will also determine the variables such as attitude
of consumers, effort of government and education system that having the
strongest influence to the level of awareness towards the consumer’s right.

The sample of research consisted of 266 full time student that was
chosen randomly from Graduate School in Northern University of Malaysia
based on the student’s field of programme. The data are collected by using the
questionnaire and analyzed by using frequency distribution, percentages, score
mean, standard deviation, pearson correlation test and regression analysis. The
finding of research shows that most of the respondent are moderately
conscious towards the consumer’s right such as right to have basic necessity,
right to have security, right to get information, right of choosing, right to voice
out, right to have compensation and the right to have the healthy & safety
environment. Besides, attitude of consumer has significant relationship
(positive but weak) with the level of awareness towards consumer’s right.
While, effort of government also have significant relationship (positive but
weak) with the level of awareness towards consumer’s right. However,
education system does not have significant relationship with the level of
awareness towards consumer’s right. According to the finding of research,
attitude of consumers is the strongest factor that influences the level of
awareness towards consumer’s right. Furthermore, effort of government is the
secondary factor that influences the level of awareness towards the
consumer’s right. While, education system is the factor that has the least
influence to the level of awareness towards the consumer’s right compared to
attitude of consumers and effort of government.

BAB 1

PENDAHULUAN

1.1 Pengenalan

Sesuatu perkara yang mengkagumkan telah berlaku pada 1hb Oktober
1999, setelah hampir suku abad FOMCA dan persatuan—persatua'n pengguna
berjuang untuk mendapatkan suatu perundangan menyeluruh bagi
kepentingan penggunaan, Akta Perlindungan Pengguna 1999 telah berjaya
digubal. Y.B. Menteri Perdagangan Dalam Negeri dan Hal Ehwal Pengguna
dalam ucapan beliau bagi pembentangan rang undang-undang Akta
Perlindungan Pengguna 1999 mengakui bahawa perlindungan pengguna
merupakan perkara yang penting bagi semua rakyat di negara ini kerana,
tidak kira apa jua taraf seseorang dalam masyarakat, sama ada berpangkat
tinggi atau rendah, kaya atau miskin, semuanya adalah pengguna. Pengguna
mempunyai hak-hak yang harus dilindungi dan sebahagian hak-hak it boleh
dilindungi melalui peruntukan-peruntukan undang-undang tertentu.

Pertambahan undang-undang dan aktiviti yang berkaitan dengan
perlindungan pengguna telah jelas menggambarkan tentang minat dan
penglibatan pihak kerajaan dalam isu ini. Adalah menjadi tanggungjawab
kerajaan untuk menggubal undang-undang, menyediakan mekanisme

penguatkuasaan undang-undang yang memadai dan melaksanakan program-

